 
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ 
1.Ընթացիկ իրավիճակը և իրավական ակտի ընդունման նպատակը և անհրաժեշտությունը.
[bookmark: _Hlk184910725]ՀՀ կառավարության որոշման նախագծի ընդունդումը պայմանավորված է ՀՀ Լոռու մարզի Ստեփանավան համայնքի Աշոտաբերդ թաղամասի  N 8  բազմաբնակարան  շենքում 2025 թվականի փետրվարի 8-ին տեղի ունեցած հրդեհից տուժած բնակիչներին (այսուհետ՝ շահառուներ) աջակցություն ցուցաբերելու անհրաժեշտությամբ։ 
Նախագծով առաջարկվում է «Հայաստանի Հանրապետության 2025 թվականի պետական բյուջեի մասին» Հայաստանի Հանրապետության օրենքում վերաբաշխում և փոփոխություն, Հայաստանի Հանրապետության կառավարության 2024 թվականի դեկտեմբերի 27-ի N 2060-ն որոշման մեջ փոփոխություններ և լրացումներ կատարել և ՀՀ Լոռու մարզպետի աշխատակազմին հատկացնել 24,915.7 հազ. դրամ՝ ՀՀ Լոռու մարզի Ստեփանավան համայնքի Աշոտաբերդ թաղամասի N 8 շենքի 16 շահառու ընտանիքների համար առաջին անհրաժեշտության պարենային և ոչ պարենային ապրանքների հրատապ ձեռքբերման, հյուրանոցային ծառայությունների փոխհատուցման, ինչպես նաև տուժած բնակիչներին կենցաղային գույքի ձեռքբերման և վարձակալած բնակարանների ընթացիկ տարվա վարձավճարների ֆինանսական աջակցության տրամադրման համար։
2.Առաջարկվող կարգավորման բնույթը.
ՀՀ Լոռու մարզի Ստեփանավան համայնքի Աշոտաբերդ թաղամասի  N 8  բազմաբնակարան շենքի հրդեհից տուժած ընտանիքների համար նախատեսվում է առաջին անհրաժեշտության պարենային և ոչ պարենային ապրանքների հրատապ ձեռքբերման, հյուրանոցային ծառայությունների  փոխհատուցման, ինչպես նաև տուժած բնակիչներին նոր գույքի ձեռքբերման  և վարձակալած բնակարանների վարձավճարների ֆինանսական աջակցության տրամադրում։
3.Ակնկալվող արդյունքը.
Նախագծի ընդունմամբ ակնկալվում է ապահովել ՀՀ Լոռու մարզի Ստեփանավան համայնքի Աշոտաբերդ թաղամասի  N 8  բազմաբնակարան հրդեհված շենքում փաստացի բնակվող բնակիչների առաջին անհրաժեշտության պարենային և ոչ պարենային ապրանքների հրատապ ձեռքբերման, հյուրանոցային ծառայությունների  փոխհատուցման, ինչպես նաև տուժած բնակիչներին նոր գույքի ձեռքբերման  և վարձակալված բնակարանների վարձավճարների ֆինանսական աջակցության տրամադրումը, որով նաև կապահովվի ՀՀ վարչապետի 2025 թվականի փետրվարի 8-ի  N 106-Ա որոշման 2-րդ կետի 1-ին ենթակետով տրված հանձնարարականի կատարումը (կազմակերպել հրդեհի հետևանքների վերացմանն ուղղված միջոցառումներ):
4.Նախագծի մշակման գործընթացում ներգրավված ինստիտուտները, անձիք և նրանց դիրքորոշումները.
Նախագիծը մշակվել է Հայաստանի Հանրապետության տարածքային կառավարման և ենթակառուցվածքների նախարարության կողմից:
5.Կապը ռազմավարական փաստաթղթերի հետ․ Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ․
ՀՀ կառավարության որոշման նախագիծը բխում է ՀՀ կառավարության 18.08.2021թ. N 1363-Ա որոշմամբ հաստատված Հայաստանի Հանրապետության 2021-2026 թվականների գործունեության միջոցառումների ծրագրի «Աշխատանք և  սոցիալական պաշտպանություն» բաժնից (Իրականցվելու են ծրագրեր՝ ուղղված կացարանի կարիք ունեցող ընտանիքների բնակարանային խնդիրների լուծմանը) ։
6.Տեղեկատվություն իրավական ակտն ընդունելու դեպքում ՀՀ պետական բյուջեի եկամուտներում և ծախսերում սպասվելիք փոփոխությունների մասին
Որոշման նախագծի ընդունումը Հայաստանի Հանրապետության պետական բյուջեի եկամուտների ու ծախսերի լրացուցիչ ավելացում չի առաջացնում:
